
ANEKS VIII – Nacrt ugovora 
 
Na osnovu provedenog otvorenog postupka javne nabavke (Obavještenje o nabavci broj: 
_______________________), Odluke o izboru najpovoljnijeg ponuđača broj: 02/1-20-____/18 od 
___.___.2018. godine i Rješenja o prenosu ovlaštenja broj: 01/2-02-681/18 od 10.05.2018.god., zaključuje 
se: 
 

U G O V O R 

Nabavka vozila putem finansijskog leasinga 
 
 

UGOVORNE STRANE 

 

1. OPĆINA VISOKO, Alije Izetbegovića 12 A, koju zastupa pomoćnica Općinske načelnice Edina 

Ahmetović (u daljem tekstu: Korisnik leasinga) 
ID broj: 4218275170003, PDV broj: 218054750005 

 
i 

 

2. „_________________________________“ (naziv dobavljača), ________________________________ 

(sjedište dobavljača), ___________________ (osoba ovlaštena za zastupanje dobavljača/potpisivanje 

ugovora) (u daljem tekstu: Davalac leasinga) 
 

     ID broj: _________________________________, PDV broj: __________________________________ 

(identifikacioni broj dobavljača – za domaće dobavljače, odnosno za inostrane dobavljače 

odgovarajući broj za identifikaciju prema registraciji – poreskoj, statusnoj i dr.- dobavljača u zemlji 

porijekla/sjedišta) 
 
 
 

PREDMET UGOVORA 

Član 1. 
 Predmet ovog Ugovora je nabavka vozila putem finansijskog leasinga za potrebe Općine Visoko, u svemu 

prema prihvaćenoj ponudi Davaoca leasinga broj: ____________________od ___.___.2018.godine, koja 
čini sastavni dio ovog Ugovora. 
 

 Davalac leasinga će Korisniku leasinga isporučiti predmetnu robu u skladu sa odredbama ovog Ugovora i 
Ponudom dostavljenoj u otvorenom postupku nabavke vozila putem finansijskog leasinga.  

 
 Ugovorne strane podrazumijevaju da kompletna Ponuda koja je dostavljena po predmetnoj nabavci sa 

svim dostavljenim dokumentima/aktima/dokazima/nacrtima/specifikacijama i dr. čini sastavni dio 
Ugovora, s tim da se zbog obimnosti iste uz ugovor fizički vežu samo dokumenti iz ponude koji se odnose 
na osnovne komercijalne i tehničke elemente ugovora/nabavke.  
 
 

LEASING NAKNADA 
Član 2. 

 Utvrđena visina leasing naknade za vozilo je fiksna i neće se mijenjati u toku trajanja Ugovora, te ne 
podliježe bilo kakvim izmjenama. 

 
 

USLOVI I NAČIN PLAĆANJA   
Član 3. 

 Korisnik leasinga se obavezuje Davaocu leasinga redovno plaćati mjesečnu leasing naknadu na ime 
korištenja predmeta leasinga u iznosu od _______________ KM  u  36 (tridesetšest) jednakih rata, a u 
roku od 30 dana od dana prijema redovne mjesečne fakture, u skladu sa ponudom. 

 



 

 Korisnik leasinga je dužan Davaocu leasinga platiti učešće u visini od 20 % od ukupne vrijednosti 
predmeta leasinga, a uz prvu redovnu fakturu za mjesečnu leasing naknadu. 

 
 Plaćanje se obavlja na žiro račun Davaoca leasinga broj: _______________________________________, 

otvoren kod __________________________________ (naziv banke). 
 
 Obaveza Korisnika leasinga da plati redovnu leasing naknadu podrazumijeva poduzimanje mjera i 

udovoljavanje formalnostima predviđenim Ugovorom ili odgovarajućim zakonima i propisima da bi se 
omogućilo plaćanje. Davalac leasinga je dužan izdati/sačiniti fakturu u skladu sa odredbama pozitivnih 
propisa iz oblasti poreza, u suprotnom ista neće biti plaćena i biće vraćena na usklađivanje. Uslovi plaćanja 
i drugi uslovi koje Davalac leasinga jednostrano unese u fakturu ne obavezuju Korisnika leasinga ni onda 
kada je fakturu primio, a nije joj prigovorio.  
 
 

PRAVA I OBAVEZE UGOVORNIH STRANA 
Član 4. 

 Davalac leasinga prenosi pravo posjedovanja i korištenja predmeta leasinga na Korisnika leasinga na 
period od 3 (tri) godine od dana stupanja Ugovora na snagu. 

 Davalac leasinga se obavezuje isporuku motornog vozila izvršiti najkasnije u roku od 15 (petnaest) 
dana od dana stupanja Ugovora na snagu. Pod isporukom se podrazumijevaju sve potrebne radnje koje 
je Davalac leasinga dužan obaviti, prema sporazumu i prirodi posla, a da bi Korisnik leasinga mogao 
primiti isporuku. Mjesto isporuke je sjedište Korisnika leasinga u Općini Visoko, ul. Alije Izetbegovića 
12A, 71300 Visoko.  
U slučaju da dođe do promjene mjesta ili adrese isporuke vozila u toku trajanja ugovora, Korisnik 
leasinga će o tome blagovremeno obavijestiti Davaoca leasinga pisanim putem, uz napomenu da 
promjena mjesta isporuke robe ne utiče na zaključeni ugovor. 

 Ako je Davalac leasinga izvršio izbor Dobavljača predmeta leasinga, solidarno sa njim odgovara 
Korisniku leasinga ako predmet leasinga nije isporučen, ako je isporučen sa docnjom, ili ako predmet 
leasinga ima materijalni nedostatak. 

 Davalac leasinga se obavezuje obezbijediti tehničku dokumentaciju na bosanskom jeziku i obavezne 
garancije za motorno vozilo. 

 Korisnik leasinga snosi troškove redovnog održavanja predmeta leasinga i odgovara za štetu 
prouzrokovanu korištenjem predmeta leasinga protivno Ugovoru i namjeni predmeta leasinga, bez 
obzira da li je predmet leasinga koristio on, lice koje radi po njegovom nalogu ili drugo lice kome je on 
omogućio da koristi predmet leasinga.  

 Korisnik leasinga stiče pravo vlasništva nad predmetom leasinga po uplati posljednje 36. (tridesetšeste) 
rate na ime leasing naknade. 

 Davalac leasinga nema pravo zapošljavati, u svrhu izvršenja ugovora o javnoj nabavci, fizička i pravna 
lica koja su učestvovala u pripremi tenderske dokumentacije ili su bila u svojstvu člana ili stručnog lica 
koje je angažovala komisija za nabavke, i to najmanje šest mjeseci po zaključenju ugovora, odnosno od 
početka realizacije ugovora. 

 

Član 5. 
 Korisnik leasinga se obavezuje za ustupljeni predmet leasinga vršiti redovno plaćanje leasing naknade, a 

na način naveden u članu 3. ovog Ugovora.  
 
 U slučaju kašnjenja u isporuci predmeta leasinga, do kojeg je došlo krivicom Davaoca leasinga, isti će 

platiti ugovornu kaznu u skladu sa Zakonom o obligacionim odnosima u iznosu od 1% vrijednosti 
naručene robe, s tim da ukupan iznos ugovorne kazne ne može preći 10% od ukupno ugovorene vrijednosti 
robe koja je predmet nabavke. Davalac leasinga je ugovornu kaznu dužan platiti u roku od 7 (sedam) dana 
od dana prijema zahtjeva za plaćanje od strane Korisnika leasinga. 

 
 U slučaju kašnjenja u plaćanju leasing naknade, Korisnik leasinga se obavezuje Davaocu leasinga platiti 

zateznu kamatu u visini od ___ % mjesečno na vrijednost neplaćene sume. Korisnik leasinga je zateznu 
kamatu dužan platiti u roku od 7 (sedam) dana od dana prijema zahtjeva Davaoca leasinga za plaćanje. 

 



 

GARANCIJE 

Član 6. 
Period trajanja garancije na motor iznosi minimalno 5 godina ili 150.000 pređenih km , zavisno od toga šta 
prije nastupi.  
Period trajanja garancije na prohrđavanje karoserije iznosi minimalno 12 godina.  
Navedene garancije se računaju od dana uspješne primopredaje vozila, odnosno od dana početka njegovog 
korištenja.  
 
 

PERIOD VAŽENJA UGOVORA 

Član 7. 
 Ovaj Ugovor se zaključuje na period od 3 (tri) godine, a računajući od dana obostranog potpisivanja, kada 

isti stupa na snagu.  
 
 

MOGUĆNOST ZA OTKUP ILI PRODUŽENJE UGOVORA O LEASINGU 

Član 8. 
Ugovorne strane saglasno izjavljuju da je isključena mogućnost za otkup ili produženje ovog Ugovora. 
 
 

DAVANJE PREDMETA LEASINGA DRUGOM NA KORIŠTENJE 

Član 9. 
Zabranjeno je davanje predmeta leasinga po ovom Ugovoru drugom na korištenje.  
 

 

RASKID UGOVORA I POSLJEDICE RASKIDA 

Član 10. 
 Ugovor se može raskinuti prije isteka perioda na koji je zaključen, a u sljedećim slučajevima: 

 ako jedna od ugovornih strana ne izvršava ugovorene obaveze (neisporuka, neplaćanje leasing 
naknade); 

 ako se ugovor ne može izvršiti usljed više sile. 
 
Ugovorna strana koja želi raskinuti Ugovor iz naprijed navedenih razloga dužna je drugu ugovornu stranu 
o tome obavijestiti pisanim putem, dok otkazni rok u ovom slučaju iznosi 15 (petnaest) dana od dana 
prijema pisanog obavještenja. 
 

 U slučaju raskida Ugovora u smislu prethodnih stavova ovog člana ugovorne strane  će izmiriti sve svoje 
obaveze nastale raskidom Ugovora. 
 

 Ukoliko je do raskida Ugovora došlo krivicom jedne ugovorne strane, druga strana ima pravo na naknadu 
štete i izmakle dobiti po općim pravilima obligacionog prava. 

 
 

MJERODAVNO PRAVO 

Član 11. 
Na prava i obaveze ugovornih strana u potpunosti se primjenjuje Zakon o obligacionim odnosima (“Sl. list 
SFRJ”, broj: 29/78, 39/85, 45/89 i “Sl. list RBiH”, broj: 2/92, 13/93 i 13/94), kao i svi posebni pozitivni 
propisi kojima je uređena oblast koja je predmet Ugovora. 
 
 

PRELAZNE I ZAVRŠNE ODREDBE  

Član 12. 
 Sastavni dio ovog Ugovora čini Ponuda Davaoca leasinga broj: __________________ od 

___.___.2018.godine i Otplatni plan broj: _______________ od ___.___.2018.godine. 

 

 



 

Član 13. 
Sve eventualne sporove Ugovorne strane će nastojati riješiti mirnim putem i dogovorom, a u slučaju 
nemogućnosti postizanja sporazuma spor će se riješiti pred stvarno i mjesno nadležnim sudom.  
 

Član 14. 
Ugovorne strane su pročitale ugovor  i u cijelosti su saglasne sa sadržajem ugovora.   
 

Član 15. 
Ovaj ugovor stupa na snagu danom potpisivanja od strane ugovarača. Ugovor se smatra ispunjenim kada 
su ugovorne strane sve svoje obaveze u cjelosti izvršile. 
 

Član 16. 
Ugovor je sačinjen u 8 (osam) istovjetnih primjeraka, od kojih svakoj strani pripadaju po 4 (četiri) 
istovjetna primjerka.   

 
 

 
 
 

 

   DAVALAC LEASINGA                                                                     KORISNIK LEASINGA 

________________________                   OPĆINA VISOKO 
                  Direktor                                                                                    Pomoćnica načelnice 

        ________________                                                                                Edina Ahmetović  

 

      __________________                                                                         ____________________  

                 (potpis)                                                                                                    (potpis) 

 

 
         

Broj:___________________                                                              Broj: _________________          

                                                   

Datum:________________                                                                Datum:_________________                                                                
 

 


